
१



मेरो नाम योगेश हो। हिजो मेरो जन्मदिन थियो। म धेरै खुसी थिएँ। म बिहान चाँडै उठेँ

।



२



मलाई बुबाले बजार लैजानु भयो। बजारमा धेरै सामानहरू थिए। बजार जान पाउँदा म 

खुसी थिएँ।



३



बुबाले मलाई सोधेर केक किन्नुभयो। उपहार मिठाई पनि किन्नुभयो। मैनबत्ती, 

टोपी किन्नुभयो।



४

केही सामान मैले बोके। केही सामान बुबाले बोक्नु भयो। म दङ्ग थिएँ। सामान 

लिएर हामी घर आयौँ।



५

बजारबाट हामी घर आई पुग्यौँ। आमालाई सबै सामान देखायौँ। घरलाई रङ्गिन 

कागजले राम्रो बनायौँ।



६

जन्मदिन मनाउन काका काकीलाई पनि बोलायौं। उहाँहरू चाँडै आउनु भयो। मेरा 

दाजु दिदी पनि आउनु भयो।



७

जन्मदिन मनाउने टेबल तयार पार्यौँ। केक टेवलमा सजायौँ। वरिपरी सबै सामानहरू 

राख्यौँ। सबैजना वरिपरी उभियौँ।



८

मैले मैन बत्ती बालेँ। म कुर्सीमा बसेँ। सबैले मलाई बधाई दिनुभयो। सबैले जन्म 

दिनको गीत गाउनुभयो।



९

जन्म दिनको गीत। शुभ तब जन्म दिन सर्व मंगलम। सुख शान्ति सम्वृद्धि चिर 

जीवनम। जय जय जय तब सर्व मंगलम।



१०

मैले मैन बत्ती निभाएँ। केक काटेँ र सबैलाई बाँडेँ। हामी सबैले केक मिठाई खायौं।

  म धेरै खुसी भएँ। काका काकी आफ्नो आफ्नो घरमा जानुभयो।

नेपाली भाषामा तयार गरिएको यो पुस्तक कक्षा २ मा यस पुस्तकको बारेमाः 

अध्ययनरत भाइबहिनीहरूका लागि हो। यो पुस्तक देवनागरी लिपिका सबै वर्ण र 

मात्रा सिकिसकेका बालबालिकाको स्वतन्त्र पठनका लागि तयार पारिएको हो। 

पढाइ सीपको विकास गर्नका लागि यस पुस्तकलाई शिक्षकले नयाँ शब्द 

सिकाउन, नमुना पठन गर्न र बोध शिक्षणका लागि प्रयोग गर्न सक्नेछन्।

